
 
 

 

 2تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 ۶۲/۳۰/۴۲۰۲                  لېوال  عبدالغفور
 
  

 پیالې 

 

 چې سپوږمۍ وه، 

 دوه پیالې وې زما خوښې  

 زړه مې نه کېده چې تشې شي نسکورې،  

 نه،

 !پرېږده یې

 داسې نه ده 

 دا تشبیه نوره زړه ده،  

 چې دې سترګې مشبه کړم د جامونو 

 زما دواړه پیالې ستا لپاره خوښې 

 ستا په یاد دي؟ 

 زما لاس کې چې پیاله وه  

 او یو ستوری تېرېده د سپوږمۍ خوا کې 

 ما پیاله درکړله تا ته  

 لاس مې اوږد کړلو سپوږمۍ ته 

 چې دروښییمه لار د روان ستوري 

 تا زما له پیالې لپه کړه چاپیره او موسکۍ شوې 

 2تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 ستا دوه سترګې ځلېدلې  

 او پیاله دې په لاسونو کې توده شوه 

 خو،

 دا بله پیاله ستا وه  

 ستا د شونډو د رنګ نښې یې په څنډه 

 لکه پاڼې د اصیل ګلاب انځور وې 

 دې پیالې ته مې وه تنده  

 چې ترې عطر ستا د ښکلو شونډو وڅښم 

 هغه شپه د دوه پیالو په میو مست وم 

 په یوې یې ستا د لاس تودوخه پاتې  

  .له دې بلې بهېده چینه د عطرو

 ستوری تللی و،  

 سپوږمۍ وه لا ولاړه 

 زما ګوته د اسمان لورته اوږده وه 

 د سپوږمۍ رڼا دې شونډو باندې موسکه  

 غوټۍ شيلکه سپینه نقره نقش په ګل

 ته د خپلو سترګو ځل کې نڅېدلې 

 او زما شونډې وې د دواړو پیالو تږې 

  :د زړه لپه کې دعا ارغواني وه

 تشې مه کړې دا پیالې خدایه تر هغو 

 چې تودوخه د لاسو ډوبه ویده شي  

 په چینه کې د رنګونو د عطرونو 

 چې نقره د رڼا ړنګه شي غوټۍ ته  

 !چې بیا راشي مساپر ستوری سپوږمۍ ته

